
mANDUkyopaniShat dIpikAkhyavyAkhyAsahitA

மாண்டூ³க்யோபநிஷத் தீ³பிகாக்²யவ்யாக்²யாஸஹிதா

ஹரி: ௐ ।
அத² மாண்டூ³க்யோபநிஷத் ।

ஶ்ரீஶங்கராநந்த³ப⁴க³வத்க்ரு’ததீ³பிகாக்²யவ்யாக்²யாஸஹிதா ।
——————————–

ஹரி: ௐ । ௐஇத்யேதத³க்ஷரமித³ꣳஸர்வம் தஸ்யோபவ்யாக்²யாநம் பூ⁴தம்
ப⁴வத்³ப⁴விஷ்யதி³தி ஸர்வமோங்கார ஏவ । யச்சாந்யத்த்ரிகாலாதீதம்
தத³ப்யோங்கார ஏவ ॥ 1॥
மாண்டூ³க்யோபநிஷத்³வ்யாக்²யாம் கரிஷ்யே பத³சாரிணீம் ।
ௐமாத்மாபே⁴த³ஸம்போ³தா⁴தா³நந்தா³த்மப்ரகாஶிநீம் ॥ 1॥

——————————–

நாமநாமிநோர்லோகே பே⁴த³ஸ்யாப்ரஸித்³த⁴த்வாத்³வஸ்துதஶ்சோங்காரஸ்ய
ப்³ரஹ்மவிவர்தத்வாத்³விவர்தாநாம் ச விவர்தாதி⁴ஷ்டா²நேந பே⁴த³ஶூந்யத்வாத³த
ௐகாரம் ப்³ரஹ்மநாமதே⁴யம் ப்³ரஹ்மத்³ரு’ஷ்ட்யாऽऽஹ ॥ ௐ ॥ அவதி
ப்³ரஹ்மபு³த்³த்⁴யா த்³ரு’ஷ்டோ த்³ரஷ்ட்ரூ’நித்யோம் ॥ இதி, ௐங்காராநுகரணார்த:²॥
ஏதத் ॥ உக்தமோங்காரரூபம் ஜக³த்பர்ணஸ்ய ஶங்குஸ்தா²நீயம் ப்³ரஹ்மணா
தாதா³த்ம்யம் ப்ராப்தம் ப்³ரஹ்மணோ விகாரோ நாமதே⁴யம் ச ॥ அக்ஷரம் ,

வர்ணாத்மகம் ॥ இத³ம் விவித⁴ப்ரத்யயக³ம்யம் சேதநாசேதநாத்மகம் ஜக³த்
ஸர்வம் நிகி²லம் தஸ்ய ஸர்வாத்மகஸ்யோங்காரஸ்யோபவ்யாக்²யாநமுப ஸாமீப்யேந
விஸ்பஷ்டமாஸமந்தாத்கத²நமுக்தார்த²விவரணமித்யர்த:²॥ பூ⁴தமதீதம்
ப⁴வத்³வர்தமாநம் ப⁴விஷ்யத³நாக³தமித்யநேந ப்ரகாரேண ஸர்வம்
நிகி²லமோங்கார ஏவ ப்ரணவ ஏவ, ந த்வந்யத் ॥ யச்ச யத³பி ப்ரஸித்³த⁴ம்
ஸத³ஸதா³த்மகமந்யது³க்தாத்³வ்யதிரிக்தம் த்ரிகாலாதீதமுக்தகாலத்ரயாஸம்ஸ்ரு’ஷ்டம்
தத³ப்யுக்தம் ப்³ரஹ்ம நரவிஷாணாதி³கமபி ।அபிஶப்³த:³ பூர்வேண ஸமுச்சயமாஹ ॥
ௐங்கார ஏவ ॥ வ்யாக்²யாதம் ॥ 1॥

1



மாண்டூ³க்யோபநிஷத் தீ³பிகாக்²யவ்யாக்²யாஸஹிதா

——————————–

ஸர்வꣳ ஹ்யேதத்³ப்³ரஹ்மாயமாத்மா ப்³ரஹ்ம ஸோऽயமாத்மா சதுஷ்பாத் ॥ 2॥
ஜாக³ரிதஸ்தா²நோ ப³ஹிஷ்ப்ரஜ்ஞ:ஸப்தாங்க³
ஏகோநவிம்ஶதிமுக:²ஸ்தூ²லபு⁴க்³வைஶ்வாநர: ப்ரத²ம: பாத:³॥ 3॥

——————————–

ௐங்காரஸ்ய ப்³ரஹ்மணோ நாமதே⁴யத்வாதி³ஸம்வ்யாப்திரித்யபி⁴ப்ராயேணா
ஆஹ ॥ஸர்வம் நிகி²லம் ஹி நிஶ்சிதமேதத்ப்ரபஞ்சஜாதம் ப்³ரஹ்ம
ஸத்யஜ்ஞாநாதி³லக்ஷணம் ப்³ரு’ஹத் । ஜட³ஸ்யைவ ப்³ரஹ்மாத்மத்வமுக்தம்,
ந சேதநஸ்யேதிஶங்காநிராகரணார்த²மாஹ ॥ அயமநுபூ⁴யமாந
ஆத்மாऽஸ்மத்ப்ரத்யயாலம்ப³நஶ்சேதநஸ்த்வம்பதா³ர்த:² । ப்³ரஹ்மோக்தம்
தத்பதா³ர்த:² ।
ஸ கார்யகாரணபா⁴வமந்தரேண ப்³ரஹ்மணா தாதா³த்ம்யம் ப்ராப்தோऽயமாத்மா
வ்யாக்²யாதம் । சதுஷ்பாச்சத்வார: பாதா³ யஸ்ய ஸ சதுஷ்பாத் ॥ 2॥
கௌ³ரிவ கிம் சதுஷ்பாதி³த்யாஶங்க்ய நேத்யாஹ ॥ ஜாக³ரிதஸ்தா²நோ ஜாக³ரிதம்
ஸ்தா²நம் யஸ்ய ஸ: ஜாக³ரிதஸ்தா²ந: । ப³ஹி:ப்ரஜ்ஞோ ப³ஹீரூபாதௌ³

சக்ஷுராதி³க்³ராஹ்யே ப்ரஜ்ஞா யஸ்ய ஸ ப³ஹி:ப்ரஜ்ஞ:॥ஸப்தாங்க:³
ஸப்தஸங்க்²யாகாநி த்³யுஸூர்யவாய்வாகாஶரயிப்ரு’தி²வ்யாஹவநீயாக்²யாநி
மூர்த⁴சக்ஷு:ப்ராணஶரீராந்தர்பா⁴க³மூத்ராஶயபாதா³ஸ்யாந்யங்கா³நி
யஸ்ய ஸ ஸப்தாऽங்க:³॥ ஏகோநவிம்ஶதிமுக:²,
பஞ்சஜ்ஞாநகர்மேந்த்³ரியப்ராணாந்த:கரணசதுஷ்டயரூபாணி
முகா²ந்யேகோநவிம்ஶதிஸங்க்²யாகாநி யஸ்ய ஸ ஏகோநவிம்ஶதிமுக:²॥
ஸ்தூ²லபு⁴க், ஸ்தூ²லம் ரூபாதி³கம் பு⁴ங்க்த இதி ஸ்தூ²லபு⁴க் ॥
வைஶ்வாநரோ விஶ்வேஷாமயம் நரோ விஶ்வே வா நரா யஸ்ய விஶ்வஶ்சாஸௌ
நரஶ்சேதி வா விஶ்வாநர:,ஸ ஏவ வைஶ்வாநர: । அத²வா விஶ்வேஷாம்
நரஶப்³த³வாச்யாநாம் சதுர்விதா⁴நாம் ஸ்தூ²லாநாம் தே³ஹாநாமதி⁴ஷ்டா²தாऽயம்
வைஶ்வாநர: ப்ரத²ம: பாத:³ ।ஆத்மநோऽயம் ஸர்வை:ஸுகராவக³மத்வாத்
ப்ரத²மோம்ऽஶ:॥ 3॥

——————————–

ஸ்வப்நஸ்தா²நோऽந்த:ப்ரஜ்ஞ:ஸப்தாங்க³ ஏகோநவிம்ஶதிமுக:²
ப்ரவிவிக்தபு⁴க் தைஜஸோ த்³விதீய: பாத:³॥ 4॥

யத்ர ஸுப்தோ ந கஞ்சந காமம் காமயதே ந கஞ்சந
ஸ்வப்நம் பஶ்யதி தத்ஸுஷுப்தம் ।ஸுஷுப்தஸ்தா²ந ஏகீபூ⁴த:
ப்ரஜ்ஞாநக⁴ந ஏவऽऽநந்த³மயோ ஹ்யாநந்த³பு⁴க் சேதோமுக:²
ப்ராஜ்ஞஸ்த்ரு’தீய: பாத:³॥ 5॥

——————————–

இதா³நீம் த்³விதீயம் பாத³மாஹ॥ஸ்வப்நஸ்தா²ந:ஸ்வப்நம் ஜாக³ரிதவாஸநாஜந்யம்
ஸ்தா²நம் யஸ்ய ஸஸ்வப்நஸ்தா²ந:॥அந்த:ப்ரஜ்ஞோऽந்தர்மாநஸவாஸநாவிலாஸே
ப்ரஜ்ஞா பு³த்³தி⁴ர்யஸ்ய ஸோऽந்த:ப்ரஜ்ஞ:॥ஸப்தாங்க³ ஏகோநவிம்ஶதிமுக:²॥
வ்யாக்²யாதம் । ப்ரவிவிக்தபு⁴க்ப்ரவிவிக்தம் ஸூக்ஷ்மம் பு⁴ங்க்த இதி
ப்ரவிவிக்தபு⁴க் । தைஜஸஸ்தேஜோऽந்த:கரணம் கர்த்ரு’கரணகார்யாதி³பா⁴வேந
பரிணதம் ததே³வ ஸ்தூ²லஶரீராதி³ஹீநம் யஸ்ய ஸ:தைஜஸ: । அந்த:கரணஸ்ய
ஸ்வாமீத்யர்த:² । ஜாக³ரிதாநந்தரபா⁴வித்வாத் ॥ த்³விதீய: பாத:³॥ஸ்பஷ்டம் ॥ 4॥
இதா³நீம் த்ரு’தீயம் பாத³ம் வக்துமாஹ ॥ யத்ர யஸ்மிந் காலே ஸுப்த
உபரதேந்த்³ரியக்³ராமோ, ந கஞ்சந காமம் காமயதே கமபி
புண்யபாபஹேதுபூ⁴தம் புத்ரக்ஷேத்ராதி³கம் நாபி⁴லஷதி ॥ ந
கஞ்சந ஸ்வப்நம் பஶ்யதி கமபி ஶுப⁴மஶுப⁴ம் வாஸநாவிலாஸம்
நாவலோகயதி ॥ தத் காமாகாமநஸ்வப்நாநவலோகநரூபம் ஸுஷுப்தம்
கா³ட⁴நித்³ராப்ராப்திஸ்தா²நம் ॥ஸுஷுப்தஸ்தா²ந:॥ஸுஷுப்தம்
ஸ்வயம் ஶ்ருத்யா வ்யாக்²யாதம் ஸ்தா²நம் யஸ்ய ஸ ஸுஷுப்தஸ்தா²ந:॥ ஏகீபூ⁴த:
ஸர்வஜக³த்³பீ³ஜபூ⁴தஸ்யாऽऽவரணாத்மகஸ்யாஜ்ஞாநஸ்யாநுபரமா-த³நேகோऽப்யந்த:கரணவிக்ஷேபோபரமாதே³கதாம்
க³த:, ப்ரஜ்ஞாநக⁴ந ஏவ ப்ரஜ்ஞாநமாத்மநோ ரூபம் ப்³ரஹ்மணா பே⁴த³ரஹிதம்
ஸ்வயம்ப்ரகாஶம் தஸ்ய க⁴ந: பிண்ட³இவ ஸ ஏவ ந த்வந்த:கரணாதி³பா³ஹ்யம்
ச । ந ச நிராநந்த³இத்யாஹ ॥
ஆநந்த³மயோ, விக்ஷேபாணாமுபரமாதா³வரணஸ்யாநுவ்ரு’த்தேஶ்ச
ஸ்வரூபாநந்த³ப்ரசுரோ,ஹி யஸ்மாத்தஸ்மாதா³நந்த³பு⁴கா³நந்தோ³
விக்ஷேபாபா⁴வோபலக்ஷித ஆத்மா தமேவ
பு⁴ங்க்தேऽஜ்ஞாவ்ரு’த்திபி⁴ரவக³ச்ச²தீத்யாநந்த³பு⁴க் ॥ சேதோமுக²,
சேத ஆத்மஸ்வரூபபோ³த: ⁴ ஸ ஏவாऽऽவரணஶக்திஸஹிதோ முக²ம் யஸ்ய
ஸ சேதோமுக:²॥ ப்ராஜ்ஞ: ப்ரக்ரு’ஷ்டே ஸ்வயம்ப்ரகாஶ ஆநந்தா³த்மநி
ஸாஜ்ஞாநே ஜ்ஞப்திரஜ்ஞாநாவ்ரு’த்திரூபோ போ³தோ⁴ யஸ்ய ஸ ப்ரஜ்ஞ: ப்ரஜ்ஞ ஏவ
ப்ராஜ்ஞ:॥ உக்தாவஸ்தா²த்³வயாபா⁴வேநாऽவக³ம்யமாநத்வாத் । த்ரு’தீய: பாத:³ ।

ஸ்பஷ்டம் ॥ 5॥
——————————–

ஏஷ ஸர்வேஶ்வர ஏஷ ஸர்வஜ்ஞ ஏஷோऽந்தர்யாமேஷ யோநி:ஸர்வஸ்ய
ப்ரப⁴வாப்யயௌ ஹி பூ⁴தாநாம் ॥ 6॥
நாந்த:ப்ரஜ்ஞம் ந ப³ஹிஷ்ப்ரஜ்ஞம் நோப⁴யத:ப்ரஜ்ஞம் ந
ப்ரஜ்ஞாநக⁴நம் ந ப்ரஜ்ஞம் நாப்ரஜ்ஞம் ।
அத்³ரு’ஷ்டமவ்யவஹார்யமக்³ராஹ்யமலக்ஷணமசிந்த்யமவ்யபதே³ஶ்யமேகாத்மப்ரத்யயஸாரம்
ப்ரபஞ்சோபஶமம் ஶாந்தம் ஶிவமத்³வைதம் சதுர்த²ம் மந்யந்தே ஸ
ஆத்மா ஸ விஜ்ஞேய:॥ 7॥
ஸோऽயமாத்மாऽத்⁴யக்ஷரமோங்காரோऽதி⁴மாத்ரம் பாதா³ மாத்ரா
மாத்ராஶ்ச பாதா³அகார உகாரோ மகார இதி ॥ 8॥

——————————–

இதா³நீம் ப்ராஜ்ஞம் ப்ரஸ்தௌதி ஸர்வகாரணத்வாத்தஸ்ய ॥ ஏஷ உக்த: ப்ராஜ்ஞ:

ஸர்வேஶ்வர:ஸர்வநியாத்மக:॥ ஏஷ ப்ராஜ்ஞ:ஸர்வஜ்ஞ:ஸர்வஶ்சாஸௌ
ஜ்ஞஶ்சேதி ஸர்வகார்யாத்மகத்வாத³ஜ்ஞாநஸ்ய வா ஜாநாதீதி ஸர்வஜ்ஞ:॥
ஏஷ ப்ராஜ்ஞோऽந்தர்யாமீ அந்தர்யமயிதா ஏஷ ப்ராஜ்ஞோ, யோநி: காரணம்,
ஸர்வஸ்ய நிகி²லஸ்ய சேதநாசேதநாத்மகஸ்ய ஜக³த:॥ யோநித்வே ஹேதுமாஹ
॥ப்ரப⁴வாப்யயாவுத்பத்திவிநாஶௌஹியஸ்மாத்³பூ⁴தாநாம் சேதநாசேதநரூபாணாமிதோ
ப⁴வத இதி ஶேஷ:॥ 6॥
இதா³நீம் துரீயம் பாத³மாஹ ॥ நாந்த:ப்ரஜ்ஞம், ந
மாநஸவாஸநாவிலாஸத³ர்ஶநலாலஸம், ந ப³ஹி:ப்ரஜ்ஞம்
நேந்த்³ரியைர்விஷயாவலோகநபரம், நோப⁴யத:ப்ரஜ்ஞம்
ஜாக³ரணஸ்வப்நாந்தராலாவஸ்தா²வபோ³த⁴ஶூந்யம், ந ப்ரஜ்ஞாநக⁴நம் ந
ஜ்ஞாநமாத்ரபோ³த⁴ம், ந ப்ரஜ்ஞம் நிர்விகல்பபோ³த⁴ஶூந்யம், நாப்ரஜ்ஞம் ந
போ³தா⁴பா⁴வரூபம் ॥ அத்³ரு’ஷ்டம் ப்ரத்யக்ஷாதி³ப்ரமாணைரநவலோகிதம் ॥
அவ்யவஹார்யம் வசநாதா³நாதி³வ்யவஹாரக³ந்த⁴ரஹிதம் ॥ அக்³ராஹ்யம்
ஸர்வப்ரகாரக்³ரஹணாயோக்³யம் ॥ அலக்ஷணம் க³ந்த⁴வத்த்வாதி³போ³த⁴ஶூந்யம் ॥
அசிந்த்யம் அந்த:கரணவ்ரு’த்த்யவிஷயபூ⁴தம் ॥
அவ்யபதே³ஶ்யம் ப்ரு’தி²வீத்யாதி³வ்யபதே³ஶவத்³ வ்யபதே³ஶாயோக்³யம் ॥

ஏகாத்மப்ரத்யயஸாரம் ஸர்வாத்³வைதப்ரத்யய:ஸாரபூ⁴தோऽவக³திஹேதுத்வேந
யஸ்மிம்ஸ்ததே³காத்மப்ரத்யயஸாரம், வாங்மநஸாதீதமப்யாத்மபோ³தே⁴நாவக³ந்தும்
ஶக்யமித்யர்த:²॥ ப்ரபஞ்சோபஶமம் ப்ரபஞ்சஸ்ய
கார்யகாரணாத்மகஸ்யோபஶமோऽபா⁴வோ யஸ்மிம்ஸ்தத்ப்ரபஞ்சோபஶமம் । ஶாந்தம்
ஸ்பஷ்டம் ॥ ஶிவம் ஸ்வயம்ப்ரகாஶமாநந்தா³ऽऽத்மஸ்வரூபத்வாந்மங்க³ளம் ॥
அத்³வைதம் ஆநந்தா³த்மவ்யதிரிக்தஶூந்யம்,
சதுர்த²ம் துரீயம் பாத³ம் மந்யந்தே ஸங்க்²யாஶூந்யமபி
பூர்வாபேக்ஷயாऽவக³ச்ச²ந்தி ॥ஸ வஸ்துதஸ்த்வதுரீயரூபோऽப்யவித்³யயா
சதுஷ்பாதா³த்மாऽऽநந்தா³த்மாऽஸ்மத்ப்ரத்யயவ்யவஹாரயோக்³ய:,ஸ
துரீயரூபோऽபக³தஸமஸ்தவிஶேஷோ விஜ்ஞேயோ விஶேஷேண ஸாக்ஷாத்கர்தவ்ய:॥
7॥
இதா³நீமாத்மோங்காரயோரபே⁴த³ம் கண்ட²த ஆஹ । ஸோऽயமாத்மா ॥
வ்யாக்²யாதம் ॥
அத்⁴யக்ஷரம் அக்ஷராண்யகாரோகாரம் அகாரார்த⁴மாத்ராக்²யாநி
ஸ்வபாத³ஸம்மிதாந்யதி⁴க்ரு’த்ய வர்தத இத்யத்⁴யக்ஷரம் ॥
ௐகார ௐகாரஸ்வரூப ௐகாரஸ்யாऽऽத்மஸ்வரூபத்வே ஸாம்யம் ॥ அதி⁴மாத்ரம்
அகாராத்³யாஶ்சதஸ்ரோ மாத்ரா விஶ்வாதி³பாத³ஸமஸங்க்²யாகா அதி⁴க்ரு’த்ய
அதி⁴மாத்ரம் ।
ஆத்மோங்காரயோரபே⁴தே³ காரணமாஹ ॥ பாதா³ விஶ்வதைஜஸப்ராஜ்ஞதுரீயாக்²யா,
மாத்ரா அகாரோகாரமகாரார்த⁴மாத்ரா: । தாதா³த்ம்யம் த்³ரு’டீ⁴கர்துமுக்தம்
விபர்யயேண நிர்தி³ஶதி ॥ மாத்ராஶ்ச பாதா:³ । சகார ஏவகாராऽர்த:² ।
நாயம் விபர்யயநிர்தே³ஶஸ்த்வமஹமிதிவது³பசாரார்த:²,
கிந்து க⁴ட: கலஶ: கலஶோ க⁴ட இதிவந்நிரூபசரிதம்
மாத்ராணாம் பாதா³நாம் ச தாதா³த்ம்யமித்யேவகாரார்த:² ।
வ்யாக்²யாதமந்யத் । அர்த⁴மாத்ராயாஸ்துரீயபாத³ரூபத்வாத்துரீயஸ்ய ச
பூர்வபாத³த்ரயாத³த்யந்தவைலக்ஷண்யாத³தோऽர்த⁴மாத்ராம் பரித்யஜ்ய ஶேஷமாத்ரா
ஆஹ ॥ அகார உகாரோ மகார: ॥ ஸ்பஷ்டம் ॥ இதி மாத்ராத்ரயநிர்தே³ஶார்த:² ॥
8॥

——————————–

ஜாக³ரிதஸ்தா²நோ வைஶ்வாநரோऽகார: ப்ரத²மா
மாத்ராऽऽப்தேராதி³மத்த்வாத்³வாऽऽநோதி ஹ வை ஸர்வாந்
காமாநாதி³ஶ்ச ப⁴வதி ய ஏவம் வேத³॥ 9॥

——————————–

இதா³நீம் விபா⁴கே³ந மாத்ராணாம் பாத³ரூபதாமாஹ ॥ ஜாக³ரிதஸ்தா²நோ
வைஶ்வாநரோऽகார:, ப்ரத²மா மாத்ரா பூர்வா மாத்ரா ॥ வ்யாக்²யாதமந்யத் ।
அகாரஸ்ய பூர்வமாத்ரத்வ உபபத்திமாஹ ॥ஆப்தேர்வ்யாப்தே: । அகாரோ ஹி
ஜாக³ரிதஸ்தா²நாதி³கம் ஸர்வமாப்நோதி ॥
ப்ரகாராந்தரேண புநர்நிருக்திமாஹ ॥ஆதி³மத்த்வாத்³வா ॥ அ ஆ இ
இத்யேவமாதி³ராதி:³ ।ஸ யஸ்மிந்நஸ்தி ஸோऽயமாதி³மாம்ஸ்தஸ்ய பா⁴வ
ஆதி³மத்த்வமாதி³ஸாமாந்யவத்த்வமித்யர்த:² । ப்ரத²மபாதோ³ऽபி யதா²
பாதா³நாமாதி³ரத ஏவ தத்ஸாமாந்யவாநாப்நோதி சேதரத்பாத³ஜாதம்
பூர்வபா⁴வித்வாத் । வாஶப்³த:³ பக்ஷாந்தரார்த:² ।
விஶ்வாகாரயோரைக்யமாப்தேர்வாऽऽதி³மத்த்வாத்³வேத்யர்த:² । இதா³நீம்
விஶ்வாகாரயோராப்த்யாऽऽதி³மத்த்வஜ்ஞாநாத்ப²லமாஹ ॥ஆப்நோதி ப்ராப்நோதி
ஹி ப்ரஸித்³தா⁴ந் வை ஸ்மர்யமாணாந் ஸர்வாந் நிகி²லாந் காமாந் காம்யமாநாந்
புத்ரக்ஷேத்ராதீ³ந் ।ஆப்தே: ப²லமுக்த்வாऽऽதி³மத்த்வஸ்ய ப²லமாஹ ॥
ஆதி³ஶ்ச ஸ்வாநாம் மத்⁴யே ஸர்வேஷு கார்யேஷு ப்ரத²மக³ண்ய: । சகாராத³பி
ப்ரத²மம் ப²லம் ப⁴வதி ।ஸ்பஷ்டம் ॥ யஸ்ய ப²லம் தமாஹ ॥ ய:
பாத³மாத்ராதாதா³த்ம்யஜ்ஞ, ஏவமுக்தேந ப்ரகாரேணோக்தயோ: பாத³மாத்ரயோ:
ஸாமாந்யம்
வேத³ ஜாநாதி ஸ ஆப்நோதீத்யந்வய:॥ 9॥

——————————–

ஸ்வப்நஸ்தா²நதைஜஸ உகாரோ த்³விதீயா
மாத்ரோத்கர்ஷாது³ப⁴யத்வாத்³வோத்கர்ஷதி ஹ வை ஜ்ஞாநஸந்ததிம்
ஸமாநஶ்ச ப⁴வதி
நாஸ்யாப்³ரஹ்மவித் குலே ப⁴வதி ய ஏவம் வேத³॥ 10॥
ஸுஷுப்தஸ்தா²ந: ப்ராஜ்ஞோ மகாரஸ்த்ரு’தீயா மாத்ரா மிதேரபீதேர்வா
மிநோதி ஹ வா இத³ꣳஸர்வமபீதிஶ்ச ப⁴வதி
ய ஏவம் வேத³॥ 11॥

——————————–

ஸ்வப்நஸ்தா²நஸ்தைஜஸ உகாரோ த்³விதீயாமாத்ரா ।
ஸ்பஷ்டம் ॥ தைஜஸோகாரயோஸ்தாதா³த்ம்யே ஹேதுமாஹ ॥
உத்கர்ஷாதூ³ர்த்⁴வபா⁴வித்வேநோத்க்ரு’ஷ்டத்வாத் । புநரந்யத் ஸாமாந்யமாஹ ॥
உப⁴யத்வாத்³வா ॥ விஶ்வாகாராப்⁴யாம் தைஜஸோகாரயோர்த்³விதீயத்வாத் ॥
வாஶப்³த:³ பூர்வவத் । இதா³நீமுக்தஜ்ஞாநஸ்ய ப²லமாஹ ॥ உத்கர்ஷதி ஹ
வை ஜ்ஞாநஸந்ததிம் ஶிஷ்யப்ரஶிஷ்யாதி³ஜ்ஞாநஸந்தத்யோத்க்ரு’ஷ்டோ ப⁴வதி ।
வ்யாக்²யாதமந்யத் । உப⁴யத்வஜ்ஞாநஸ்ய ப²லமாஹ ॥ஸமாநஶ்ச
ப⁴வதி, யோ ஹி ஸ்வாவஸ்தா²நதே³ஶேகாலேவோத்க்ரு’ஷ்டஸ்தத்ஸமாந: ।
சகாராத்தஸ்மாது³த்க்ரு’ஷ்டோऽபி ப⁴வதி । இதா³நீமுப⁴யஜ்ஞாநஸ்ய ஸாதா⁴ரணம்
ப²லமாஹ॥ நாஸ்யாப்³ரஹ்மவித்குலே ப⁴வதி॥அஸ்யோத்கர்ஷோப⁴யத்வஜ்ஞாநவத:
குலேऽந்வயே ஶிஷ்யப்ரஶிஷ்யாதி³ரூபேऽஹம் ப்³ரஹ்மாஸ்மீத்யேதஜ்ஜ்ஞாநஶூந்யோ ந
ப⁴வதி ॥ ய ஏவம் வேத³॥ வ்யாக்²யாதம் ॥ 10॥
ஸுஷுப்தஸ்தா²ந: ப்ராஜ்ஞோ மகாரஸ்த்ரு’தீயா மாத்ரா,ஸ்பஷ்டம் ।
ப்ராஜ்ஞமகாரயோஸ்தாதா³த்ம்யே ஹேதுமாஹ ॥ மிதேர்மிநோதி
ஹி ப்ராஜ்ஞ:ஸர்வமாத்மநி தாதா³த்ம்யேந மகாரோऽப்யகாரோகாரௌ
ப்ரக்ஷிபத்யேவமாத்மஸ்வரூபேऽந்யதோ²ங்காரஸ்யாநிஷ்பத்தே: । அபீதேர்வா மகாரோ
ஹ்யோங்காரே வர்தமாந:ஸ்பஷ்டம் நோபலப்⁴யதே । தத: ப்ரலய: ப்ராஜ்ஞஶ்ச
ப்ரலய: ப்ரஸித்³த: ⁴ । ப்ரலயஸாமாந்யாத் । வாஶப்³த:³ பூர்வவத் ॥
இதா³நீம் மிதிஜ்ஞாநஸ்ய ப²லமாஹ ॥ மிநோதி ஹ வா இத³ம் ஸர்வம் ॥
இத³ம் விவித⁴ப்ரத்யயக³ம்யம் ஜக³ந்நிகி²லம் ப்ரஸ்த²மிவ யாவத்,
மிநோதி ஸர்வாத்மபா⁴வேந ஸ்வாத்மநி ப்ரக்ஷிபதி । அபீதிஜ்ஞாநஸ்ய ப²லமாஹ ॥
அபீதிஶ்ச ப⁴வதி,ஸர்வாதி⁴க்யேந ப்ரலய:ஸர்வஸ்ய ॥ சகாராத் ஸ்வயம்
ப்ரலயஶூந்யஶ்ச ப⁴வதி ॥ ய ஏவம் வேத³, வ்யாக்²யாதம் ॥ 11॥

——————————–

அமாத்ரஶ்சதுர்தோ²ऽவ்யவஹார்ய: ப்ரபஞ்சோபஶம: ஶிவோऽத்³வைத
ஏவமோங்கார ஆத்மைவ ஸம்விஶத்யாத்மநாऽऽத்மாநம் ய ஏவம்
வேத³॥ 12॥

இதி மாண்டூ³க்யோபநிஷத் ॥

மாண்டூ³க்யோபநிஷத் தீ³பிகாக்²யவ்யாக்²யாஸஹிதா

——————————–

அர்த⁴மாத்ராயா அவயவஸ்யோங்காரஸ்யாऽவவயவிநஶ்சாபே⁴த³முரரீக்ரு’த்ய
சதுர்த²பாத³ரூபநிரஞ்ஜநாத்மஸ்வரூபதாமோங்காரஸ்யாऽऽஹ ॥
அமாத்ரோऽகாராதி³மாத்ராஶூந்யஶ்சதுர்தோ²ऽவ்யவஹார்ய:
ப்ரபஞ்சோபஶம: ஶிவோऽத்³வைத:,ஸ்பஷ்டம் ॥
ஏவமுக்தேந மாத்ராதாதா³த்ம்யேநோங்கார ஆத்மைவ ॥
ஸ்பஷ்டம் ।ஸம்விஶதி ஸம்யக்ப்ரவேஶம்
கரோத்யாத்மநோங்காரேணாऽऽத்மாநமாநந்தா³த்மஸ்வரூபம் ய
ௐங்காராத்மஜ்ஞ ஏவமுக்தேந ப்ரகாரேணோங்காராத்மநோஸ்தாதா³த்ம்யம் வேத³
ஜாநாதி
தஸ்யோக்தோம்ங்காரரூபாநந்தா³த்மப்ராப்திப²லமர்த²ஸித்³த⁴ம் । தத: ஶ்ருத்யா
நோக்தம் । அத² வா ஸம்விஶத்யாத்மநாऽऽத்மாநமிதீத³ம் ப²லவாக்யமஸ்து ॥ 12॥
இதி ஶ்ரீமத்பரமஹம்ஸபரிவ்ராஜகாசார்யாநந்தா³த்மபூஜ்யபாத³ஶிஷ்யஸ்ய
ஶ்ரீஶங்கராநந்த³ப⁴க³வத: க்ரு’தௌ மாண்டூ³க்யோபநிஷத்³தீ³பிகா ஸமாப்தா ॥

